O CORVO MARINO VAISE

A especie da que imos falar, que na
nomenclatura cientifica denominase
Phalacrocorax aristotelis, recibe dous
nomes principais: corvo marifio e galo
de mar. Oficialmente foi bautizada como
“corvo marifio cristado” e en castelan
leva un nome ainda menos axeitado:
“cormoran mofudo” Os apelativos
"mofiudo” e “cristado” suponse que lle
vefien dun fato de plumifas que lle saen
na fronte cando a época reprodutiva.
Estas precisions, vefien ao caso porque,
se cadra, € necesario perder un tempifio
en aclarar, exactamente, quen € o prota-
gonista desta historia. A confusion vén
dada por mor dunha especie proxima -
de feito atopase no mesmo xénero taxo-
nomico- que non € outra que Phalacro-
corax carbo, cofiecida en galego como

"corvo marifio real”, e en castelan como
“cormoran grande”. Unha liada! Aristo-
telis e carbo son aves de aspecto semel-
lante (aristotelis é bastante mais peque-
no e fino) pero presentan costumes ben
diferentes. Xa de primeiras, aristotelis é
sedentario -a parte dun periodo de
xuventude no que pode viaxar moito- e
adoita pasar a vida nun contorno
dunhas poucas ducias de quilémetros ao
redor do seu lugar de nacemento; carbo,
pola contra, é unha especie migradora,
que en Galiza s6 aparece como inver-
nante. Outra gran diferenza € que carbo
€ unha verdadeira ave acuatica xa que
lle vale todo, doce ou salgado: rias,
esteiros, rios, encoros, lagoas..., ainda
que en Galiza vai pouco ao mar. Aristo-
telis, en fin, é unha especie absoluta-
mente marifieira; asi que, se cadra,
reservaremos o nome de corvo marifio
para os aristotelis.

O corvo marifio aboia pouco e amosa
unha clara adaptacion ao mergullo.
Aguanta debaixo da auga entre 50 e 80
segundos e propulsase coas patas que as

No grafico aparecen representadas as principais
colonias de cria do corvo marifio na Galiza e
Portugal.

ten palmadas. Aliméntase de peixe que
atrapa na columna de auga e no fondo
ata profundidades en torno aos 30 m,
tanto en solitario como en grupos coo-
perativos de ata mil individuos, como
sucedia ata hai nada no contorno das
illas Cies. O habitat de cria consiste en
ocos baixo pedras, covas, grotos, e
recantos nas paredes de furnas e cantis,
sempre en zonas da ribeira do mar, tanto
en illas como en terra. No atlantico ibé-
rico, a poboacion reprodutora distribue-
se en pequenas colonias por todo o Can-
tabrico, Galiza e no litoral de Portugal
ao sur das illas Berlengas.

A finais da década de 1990, Galiza
posuia unha das principais poboacions

de corvo marifio no mundo, con preto de
2.500 parellas (o 2% da poboacion total
da especie e 0 80% da poboacion ibéri-
ca). Porén, en 2007, o censo foi de 1.263
parellas: un descenso do 50% en apenas
10 anos!! De feito, as nosas mellores
evidencias indican un risco extremada-
mente alto de extincion para as poboa-
cions de corvo marifio de Galiza. Xa que
logo, a poboacion galega de Phalacro-
corax aristotelis cualifica cumpridamen-
te na categoria "En Perigo de Extincién”
tal e como especifica o "Plan Integral de
Recuperacion e Conservacion das Aves
Marifias Ameazadas de Galiza.

O declive da poboacion de corvo
marifio de Galiza vén dado polos cam-
bios ocorridos nas colonias das Rias Bai-
xas, xa que dous de cada tres reprodu-
tores crian ali. Esas colonias localizanse
nas grandes illas a porta das rias de Vigo
(Cies) e Pontevedra (Ons e Onza) e todas
elas fican dentro do espazo natural
galego que ten o maior grao de protec-
cion posibel: o Parque Nacional mariti-
mo e terrestre das lllas Atlanticas de
Galiza. En conxunto, o Parque Nacional
pasou de 2.047 parellas de corvo marifio
en 2004 a 911 en 2009 (-56%). O exem-
plo mais dramatico €&, se cadra, o cons-
tituido pola illa do Faro (Cies) que per-
deu case o 90% da sua poboacion
reprodutora entre 1994 e 2008 (pasou
das 325 as 43 parellas).

As analises demograficas indican
que ademais dunha mortalidade de
adultos comparativamente alta, os cor-
vos das Rias Baixas sofren de malas
condicions para a reproducion. Os estu-

A esquerda un adulto reprodutor de corvo marifio cristado; a dereita, un corvo marifo real.

dos que levamos realizados desde hai
ben anos indican que existen tres facto-
res principais cun efecto grave sobre as
poboacions da especie: a pescaria de
artes menores do enmalle, a depreda-
cion por carnivoros terrestres e a conta-
minacion por petroleo derivada da
marea negra do Prestige. En Galiza, o
corvo marifio aliméntase de peixes de
habitats moi diversos: peixes pelaxicos
como a piarda e a boga, de fondos lamo-
sos e areosos como certas lorchas, e
mais peixes de fondos e substratos
rochosos como fanecas e foddns, vellos,
xulias ou serrans. Porén, o alimento mais
importante en Galiza durante o periodo
reprodutor, pola sua elevada calidade
como alimento para os pitos, son os
bolos. Os bolos, familia Ammodytidae,
son peixes semipelaxicos de pequeno
tamafo. Os datos de alimentacion indi-
can ben as claras que a importancia
dese peixe na dieta dos corvos de Cies
baixou moito a partir do ano 2003, se
cadra debido aos efectos do petréleo do
Prestige. Os bolos viven en fondos de
area que resultaron ser dos habitats
mais contaminados polo petrdleo. Asi
que sospeitamos que o vertido do Pres-
tige afectou as principais zonas de ali-
mentacion dos corvos marifios, que son
os areais de pouca profundidade, ricos
en bolo e situados nos arredores das
illas. En conxunto, os datos apuntan
cara a un efecto indirecto e persistente
do Prestige sobre a reproducion, media-
do pola diminucion das poboacions de
bolos.

Os datos de recuperacions de exem-
plares que foran anelados, sinalan que
as capturas accidentais en artes de
pesca do enmalle son a principal causa

de mortalidade do corvo marifio en Gali-
za. A baixura emprega seis artes de
enmalle: rascos, volantas, betas, tras-
mallos, mifios e xeito. Estas artes captu-
ran as especies marifias ao quedaren
atrapadas nas mallas das redes rectan-

"O mais urxente ¢ protexer as
illas do visdbn americano e, en
segundo lugar, dimindir a
mortalidade nas pescarias de
enmalle”

gulares que as constituen. As redes
calanse en posicion vertical, son, polo
comun, fixas, e recollense ao cabo dun
tempo. Dende logo, para os corvos mari-
fios o risco de morrer afogados nunha
arte de enmalle pode ser moi alto: nas
duas ultimas décadas o esforzo pesquei-
ro aplicado ao enmalle ten inzado arreo,
Xa que o numero de embarcacions con
licenza pasou de 1.091 a 2.461 entre
1989 e 2004 (+125% en 15 anos!l).

Restos dun corvo mariiio depredado polo vison
americano na colonia de Cies en 2009.

Doutro lado, sequndo datos do “Rexistro
de Buques Pesqueiros da Comunidade
Autonoma de Galicia", o 64% desas
embarcacions do enmalle operan nas
Rias Baixas. Se cadra a baixa supervi-
vencia dos corvos marifios galegos -en
comparacion con outras poboacions da
especie- pode ser debida a unha morta-
lidade, grande de mais, nas artes de
pesca do enmalle de baixura.

En xeral, as aves marifas son moi
vulnerabeis a accién dos carnivoros ter-
restres (propios ou introducidos). Os
drasticos efectos da entrada dun carni-
voro terrestre nas colonias de corvo
marifio quedou ben ilustrada coa recen-
te desaparicion da colonia da Lobeira
Grande (Carnota). A colonia, de 39 nifios
no 2004, foi abandonada por completo
ao ano sequinte por causa dun raposo
que fora levado ali por un vecifio de O
Pindo, co propdsito de desfacerse das
gaivotas que criaban na illa. O ano 2007
a Lobeira sequia abandonada de corvos
e gaivotas. Ainda que as illas onde o
corvo marifio cria estan desprovistas de
carnivoros terrestres autdctonos (coa
excepcion da lontra); a situacion é ben
contraria no referente aos carnivoros
introducidos, especialmente no caso do
gato doméstico e do vison americano.
As Rias Baixas foron o primeiro e princi-
pal foco de entrada do visdn americano
na nosa terra, a partir dos exemplares
escapados de granxas peleteiras xa
dende os primeiros anos da década de
1970. Ainda que hai tempo que o visdn
¢ comun en todo o litoral das rias, ata
2009 nunca atoparamos probas da sua
entrada nas grandes colonias de corvo
marifio: lamentabelmente, en 2009 ato-
pamos en Cies 25 adultos comestos polo

visén, o 5% da poboacion!! O visdn
americano, unha especie ben adaptada
a natacion que pode salvar grandes dis-
tancias no mar, esta considerado como
unha das principais ameazas para a
conservacion das aves marifias en Euro-
pa. A sua presenza en Cies, que son as
illas mais afastadas de terra, é indicati-
va de que todas as illas de Galiza con
colonias de corvo marifio que poden ser
eventualmente invadidas polo visén.

No que ten que ver cos efectos da
contaminaciéon pola marea negra do
Prestige, se cadra non hai moito que
facer xa que, probabelmente, o petro-
leo residual responsabel da contamina-
cion persistente dos fondos de area fica
soterrado no substrato. En calquera
caso, 0 primeiro € mais urxente € pro-
texer as illas do visén americano, xa
que os efectos dese mustélido sobre as
aves marifas coloniais son devastado-
res. De non atallarse a invasion, o Par-
que Nacional deixara de ser un lugar
axeitado para a cria do corvo marifio e
do resto de aves mariias, por non falar
xa do risco que supon para as poboa-
cions doutras especies como pode ser o
caso dos anfibios. Xa que logo, é prio-

Panoramica das lllas Cies desde a Costa da.\'lela.

ritario eliminar os viséns que xa deron
entrado nas illas e mais montar un sis-
tema de vixilancia que permita desfa-
cerse canto antes dos que poidan reco-
lonizar. Por suposto, habera que
empregar métodos compasivos. A erra-
dicacion de carnivoros invasores en
illas é posibel ainda que non ¢ nada
facil. Necesita dunha importante ache-
ga de recursos e dunha planificacion a
medio e longo prazo.

En segundo lugar, € preciso que
diminua a mortalidade no enmalle.
Unha boa medida -con efectos positi-
VOS para moitas outras especies inclui-
das as de aves mergulladoras, cetaceos

e peixes de gran valor comercial- seria
delimitar zonas nas que non se permita
traballar con esas artes nada selectivas.
Outra medida moi interesante seria
procurar investimentos en i+D para o
desenvolvemento de aparellos que pes-
quen peixe pero que non pesquen nin
aves marifias nin cetaceos. Velai unha
oportunidade boa de contribuir a con-
servacion do medio marifio.

